
Pil Pileanek ez du bere gain hartzen aldizkariko esanen
eta iritzien erantzunkizunik.

sorAluzEko
udAlA

Eusko
JAurlAritzA

GipuzkoAko Foru
AldundiA

Aldizkari honek erakunde hauen dirulaguntza jasotzen du
euskara bultzatzeko.

1986. urtean  herriko gazte talde batek ar-
gazkilaritza-ikastaro bat antolatu zuen Gaz-
tetxe azpiko lokalean.  Ikasitakoarekin anima-
tuta, hogei bat zaletu batu eta  “Kontrargi” ar-
gazki kolektiboa sortzea erabaki zuten. Hasie-
ran, Gazteluko etxe bat egokitu eta bertan ja-
rri zuten egoitza; beranduago, gaur egun
Errabal kalean duten lokalera mugitu ziren.   

Erreportaia

Kaixo irakurle. Stop. argazki kontue-
kin gatoz oinguan. Stop. beti erretra-
tu etaratzen ibiltzen diran plazen -
tziatarrak geuk erretratatu nahi izan
dittugu behingoz. Stop. Mikelen
moduko presindentiekin ez dago bil-
durrik!. Stop. inbidixia emoteko
moduko girua dauke euren artian.
Stop. eta beti prest eskerrik asko
baten truk laguntzeko. Stop. edo era-
kusketak antolatzeko. Stop. lokal
berri bat. Stop. sikutxuagua. Stop.
berotxuagua. Stop. kuriosotxuagua.
Stop. ez litzake eskerroneko erregalo
txarra. Stop. denbora askuan iraun
deixen. Stop. mimatu biharra dauka-
gu holako jentia. Stop. sortu berri
dan emakume taldia moduan. Stop.
bide luzia egin deixela. Stop. badago
horren biharra. Stop. baitta... Stop.
etorkinendako papelen biharra be.
Stop. ilegal lartxo dago gure gizar-
tian. Stop. eta artaburu lartxo bebai.
Stop. errekan basuria bota. Stop. edo
Kiroldegixan lapurretan egin. Stop.
edo Udaletxera besterik barik boteila
botatzen ibili dana esaterako. Stop.
horrek juan bihar leukie medikua-
rengana. Stop. 222 lagun epaituko
dittuen epailiak be... Stop. ez litzake
hobe behingoz herri honi justizia
emotia?. Stop. atxiloketak biha-
rrian?. Stop. eta Espainiarrei
muxuak lehergailuak biharrian?.
Stop. etzi baino bihar hobe!. Stop.
hasteko badakagu plazentziar bat
Madrilgo Kongresuan. Stop. Zer
esango ete leuke Pepe Katxarrok?

Telegrapak

Sarritan errealitatea sakonta-
sunean ulertzeko argi dizdiren
atze an ezkutatzen den itzalpean
murgildu beharra dago. Itzalpean,
iluntasunera kondenatuak izan
diren egi piloa ezkutatzen delako.
Itzalpean, ahaztuak, baztertuak,
ukatuak izan diren hainbat ema-
kumeren testigua hartzeko. Itzal-
pean, sexismoaren kate luzeari
puntatik tira egiteko.

Izaki desiratuak eta sumisoak
izatera murriztu nahi dute gure
izana. Beste hitz batzuetan esan-
da, ixilik eta lotuta nahi gaituzte.
Irudiaren zainketan oinarritzen
den zoriontasun faltsuaz bonbar-
deatzen gaituzte etengabe, gure
izerdiaren kontura dirutzak au-
rresten dituzte, gure sexualitatea
besteari plazer ematera mugatzen
dute. Bizitzako eremu guztietara
zabaltzen den errealitatea da se-
xismoa. Ez da kasualitatez gertat-
zen diren diskriminazio egoeren
antzekotasuna. Kausalitatez bir-
sortzen den birusa baizik. Egungo

sistemaren sustraietan ondo txer-
taturik dagoen birusa. Interes
konkretuei erantzuten dien biru-
sa. Gizonaren boterean oinarri -
tzen diren harremanak eragiten
dituen birusa. Zoritxarrez, egune-
rokotasunean birusaren metafo-
rak erretratu gordinera egiten du
salto ehundaka emakumeren hi-
lotzekin topo egin arte.

Bertsio ofizialak sexuen arteko
berdintasunera iristear gaudela
trasmititzen duen bitartean,  ema-
kumearen zapalkuntzak bere hor-
tan dirau. Eta oraindik ere ezku-
tuan dauden milaka egi geratzen
dira azalarazteko.

Horregatik sortu berri dugu so-
raluzeko emakume taldea. Itzal-
pean dagoen errealitatea araka -
tzeko, egia bilusteko; ondo lotuta
dauden korapiloak askatzeko;
emakumearen ahotsa entzunaraz-
teko. Eta hortara goaz.

Ilunpetik argira

MAIALEN ELIZBURU

Zorion agurrak
Elsa Berrueta
otsailaren 5ean 
7 urte
zorionak 
marrubitxo!
Etxekuen partez.

ZERGATIK DAUDE KANPAINA 
EZBERDINAK AHTRIK EZ 
LELOPEAN?

Gutun hau Bilbon joan den hilaren 29an
”Tren sozialari bai, AHTari ez” deituriko
manifestazioaren arira eginiko gogoeta
bat da. Norbaitzuek AHTak gure herriare-
kin zerikusirik ez duela uste duten arren
ez da horrela, ez baita proiektu soil bat;
gizarte eredu, erlazionatzeko eredu eta
bizitzeko eredu jakin bati lotua baitago.
Horregaitik agertzen da gutun hau
Soraluze bezelako herri batean, zuzenki
AHTren proiektuak ikutu ez arren.

Azken aldian AHTren aurkako mugimen-
dua nahastu xamar dabil; badirudi helbu-
ru eta norabide aldaketa batzuk gertatu
direla. Orain arte AHTri ez esateak bera-
rekin zeraman borroka antidesarrollista,
zalantzan jartzen ziren politika suntsitzai-
leak eta instituzioek inposaturiko gizarte
eredua. Gure ustez, Tren Sozialerako
Sareak, AHTren aurka agertu arren, arazo
garrantzitsu asko ahazten ditu. Adibidez:
garraioaren hazkundea, gizarte eredua,
merkantzien mugimendua eta abar. Bai,
egia da proiektua kritikatzen duela, baina
tren eredu bezala bakarrik kritikatzen du.

Bestalde, borroka honetan garrantzi izu-
garria izan du beti borroka sozialak eta
indarrez defenditu izan da talde ezberdi-
nen autonomia. Azken aldiko nahaste
borraste honetan izen haundiko talde
politiko eta sindikalak ari dira indartzen
eta horrek denon ahotsak oihartzun ber-
dina izateko aukera txikitzen du.
AHTren aurkako Deba Barrenako

Asanblada

EPAIKETEN GAINETIK GAZTE
ETA  ERREBELDE

Historikoki gazteriak berezkoa duen izae-
raz egin dio aurre inposatutako errealita-
teari, errebeldiaz eta intsumisioz.
Horregatik borrokara lotu garen gazte
belaunaldi guztiok pairatu dugu errepre-
sioa modu zuzenean. 70 hamarkadan dro-
gen erabilpen politiko eta masiboa jasan
genuen, 80. Hamarkadan ZEN plana, 90.
Hamarkadan “Grupos Y” asmatu zuten
eta 2001etik hona ohikoak dira ilegaliza-
zioak eta makrosumarioak.
2005. Urtea hasi berri den honetan eus-
kal gazteria eraso berri baten jo puntuan
dago. Haika eta Segiko 42 kide 10 edo ta
14 urte espetxeratuak izateko arrisku
bizian daude ETA-ri laguntza ematea edo
ta ETA-ko militantea izateaz akusaturik,
larriena Tapia gaztearen kasua da,
Segiren aurkako atxiloketa operazioa
salatzeko eginiko prentsaurrekoan boze-
ramaile izatearren 112 urtetako espetxe
zigorra eskatzen diote, egun haietan
espetxe zigorra eskatzen diote, egun haie-
tan Euskal Herrian burututakokale borro-
ka ekintzen ardura egotzi diotelarik.
Espainiar faxistek ilegalizatu gintuzten
eta orain talante berridun faxistek epaitu-
ko gaituzte baina jakin dezatela orain arte
argi erakutsi dugun bezala kalean lanean
jarraituko dugula oztopo guztien gainetik
gaztea izateaz harro gaudelako. Eta gure
eskubideen aldeko borrokak askeago egi-
ten gaituelako.
HEMENDIK BESARKADA BERO BAT
EPAIKETEN ZAIN KARTZELETAN
DAUDEN HAIKA/SEGIKO PRESOEI
ETA PRESOEN KOLEKTIBO OSOARI. 

Soraluzeko SEGI

Iñigo Cano
otsailaren 2an 
22 urte
zorionak!
patxi-Mª Jesus

EKINTZAK

Antzerki Jardunaldiak 
narruzko zezen. Eibarko Antzerki
Jardunaldiak 2005. otsailaren 4tik
martxoaren 14ra.  programazioa:
www.eibarres.net  web orrian...

Begiraleak behar dira
ikastolen Elkarteak uztailean burutuko
diren euskal, ingeles eta frantses uda-
lekuetarako begiraleak behar ditu.
Beharrezkoa: 18 urte beteta izatea,
euskara menperatzea eta begirale titu-
lua izatea. izen emate epea: martxoak
11. non: ikastolen Elkartean, 94
4354340 zenbakira deituta edo
www.bieikastola.net <http://www.biei-
kastola.net/> orrialdean. 

IKASTAROAK

Bolondresak.
Hezkide Eskola. Bolindre izateko oina-
rrizko ikastaroa ( 20 ordu ).
Martxoaren 6, 13, 20 eta 27an
donostian. Epea: plazak bete arte.
informazioa:www.hezkide.org

LEHIAKETAK

Laburmetraiak. 
Caja Vital kutxa Fundazioak deitua,
Euskal Herrian egindako film labur
onena sarituko dute. saria : 3,000
euro. Epea: otsailak 17. informazioa:
www2.cajavital.es

LANA
Teknikaria. 
Arrasateko udalean Administrazio
orokorreko teknikaria behar da, bitar-
teko erregimenean eta aldi baterako.
zuzenbideko, politika zientzietako,
Ekonomia edo Enpresa zientzietako
lizentziatu, Merkataritzako intendente
edo Aktuario izatea. Epea: otsailak
16. informazio gehiago: 943 770900

jaiotakoak 
Julen Muguruza Garzia

hildakoak 
inocencia txurruka Mayora
Gabriela Garcia Calderon

Gutunak

Sagardotegira
irteera

..........................................
noiz: martxoaren 4an
izEnA: Arrano, Gila edo 
pil-pileanen. 
AntolAtzAilEAk:
soraluzeko pil-pilean eta
Bergarako Jardun
Euskara Elkarteak

Kalebarren,10 
Telefonoa 943 75 20 91

Baltegieta, 6
Telefonoa 943 75 13 99

SORALUZE

MENDIZABAL
OKINDEGIA

ARRANO
tabernia

“ Giro euskalduna eta sanua ” 
ETORRI ETA GOZATU

Telefonoa 75 24 09

Ze eritzi daukazu Europako Konstituzioaren
inguruan? bozkatuko asmorik baduzu?

Zer irizten dotsazu?

Luis Javier Uriarte 
45 urte funtzionarioa
Zeozer entzun dot irratixan
baina ez dakit ixa ezer.
Oingoz ez daukat botua emo-
tera juateko asmorik. Igual
bi astiotan garbixago ikusten
badot juango naiz. .

Olatz Agirreolea 
40 urte langilea
Ez dakit ixa ezer. Pixkat
informaziño faltiagaitik eta
beste pixkat interes faltiagai-
tik. Botua emotera juango
naiz baina oindio ez dot era-
baki.

Jon Zerrejon  
28 urte arotza
Ez dakit ixa ezer. Ez daukat
eritzi garbirik. Oindio ez dot
pentsau botua emotera juan-
go naizen ala ez be.  

Manolo Calderon 
60 urte jubilatua
Liburuxka ez dot irakurri
baina telebistan entzun dot
zeozer. Informaziño gutxi
jaso dot. Oso azaletik dakit
zer diñuan baina baiezko
botua emongo dotsat. Gero
ikusiko da..

Olatz Andres 
22 urte ikaslea
Kontra nago. Kapitalismua
indartzeko helburua dauka.
Orokorrian ez jata interesa -
tzen konstituziño horrek zer
esaten daben. Botua emotera
juango naiz.

Otsailaren 20an egingo da Europako Konstituzio Berriari baiezkoa ala ezezkoa emateko errefe-
renduma. Alderdi eta gizarte eragile batzuk baiezkoaren aldeko botua eskatu dute (EAJ, PSE,
PP...) eta beste batzuk berriz ezezkoaren aldekoa (Batasuna, EA, EB eta sindikatu abertzale-
ek...). Kaleko jendeari galdetu diogu Konstituzioaren inguruan ze eritzi duen.

Eneritz Burunza  
30 urte  sukaldaria
Telebistan zeozer entzun dot
baina ez dotsat kaso asko
egin. Botua emotera juateko
asmua badaukat. Zer botu
emon pentzauta daukat.

Joan zen urtarrilaren 29an aurkez-
tu zuten Soraluzeko Emakume Taldea
Gaztetxean. Orain urte batzuk izan zen
herrian emakume talde bat baina desa-
gertu egin zen. Orain lan horren testi-
gua hartu du berriz talde berri honek. 

Urtarrilaren 28, 29 eta 30ean anto-
latu zuten aurkezpen egitaraua. 28an
musika kontzertuak izan ziren, 29an
taldearen aurkezpena egin zuten sexis-
moaren egoera ezberdinak irudikatzen
zituzten antzerki esketxen bitartez (lan

mundua, sexualitatea, genero indarke-
ria, publizidadea eta hezkuntza) eta
30ean emakume batek jasandako tratu
txarrak kontatzen dituen “Solo mia”
filma eskeini  zuten.

Emakume Taldekoak Gaztetxean
biltzen dira eta aurkezpenean adierazi
zutenez, taldea, “emakumearen zapal-
kuntza egoera plazaratzeko eta egoera
horrek sortzen dituen ondorioei aurre
egiteko helburuarekin sortu da”.  

Udaleko Ongizate Zerbitzuak jaki-
narazi duenez Etorkinek paperak esku-
ratu ahal izateko epea otsailaren 7tik
maiatzaren 7 a arte izango da zabalik. 3
baldintza hauek bete beharko dituzte:
1-2004ko abuztuaren 8 a baino
lehenagotik  hemen erroldatua egotea
2-Zigor-aurrekaririk ez izatea;  ez
hemen ez eta jatorrizko herrialdean
ere.

3-6 hilabeteko lan-kontratua eukitzea
Eskaera etorkinen ugazaba edo lan-
kontratatzaileak egin beharko du, ez
etorkinak, eta Gipuzkoan bizi direnei
Pasaiako Marina institutuan egitea
egokitu zaie. 
Caritasetik adierazi digutenez
Plazentzian  40 marrokiar, Dominikar
1, Peruar 1 eta 75 Ekuatoriar bizi dira
une honetan.   

Soraluzeko Emakume Taldea sortu
da herrian

Zabalik da etorkinek
“paperak”eskuratzeko epea

“98/01 epaiketa 
astakeria da” SEGI

Ezezkoaren aldeko 
ekitaldia zapatuan

Lapurreta Kiroldegian 

Otsailaren 2an Soraluzeko SEGI
Gazte Erakunde Abertzaleak, eguno-
tan Madrilgo Auzitegi Nazionalean 42
kideren aurka egiteko den 98/01 epai-
ketaren inguruko hitzaldia eskeini
zuen. SEGIk azaldu zuenez, 98tik
hona atxilotutako gazteak epaitzeko
presaka antolatutako epaiketaren ha-
siera da. “Berme juridikorik gabe eta
prentsaurreko bat emateagatik 100
urtetik gora zigorrak eskatuz, gazte
mugimendua erasotzea beste helburu-
rik ez duen beste fartxa bat da”. Ho-
rrekin batera, dei egin zuen ondoren-
go egunetan antolatuko diren mobili-
zazioetan parte hartzeko.

Aipatzekoa da, Mikel Santiago so-
raluzetarra Eusko Jaurlaritzako be-
hatzaile moduan dagoela 

Europako Konstituzioari ezezkoa
ematearen aldeko ekitaldia iragarri du
Soraluzeko ezker abertzaleak zapatu
eguerdiko 13:00etarako. Horrekin ba-
tera, zapatu arratsaldean Bilbon egin-
go den manifestaziorako autobusa ere
antolatu dutela (16:30etan Gila zu-
bian) jakinarazi dute.

Konstituzio honi ezetza emateko
arrazoien artean; “euskararen moduko
hizkuntza gutxituei egiten dien bazter-
keta, estatuen izaera mugiezina baiez-
tatuz herrien autodeterminazioa uka -
tzea eta ekonomiko ezartzen duen ere-
du kapitalista eta desarrollista” aipatu
dituzte. 

Kiroldegiko arduradunek adierazi
dutenez, otsailaren 2ko ordu txikie-
tan, ezezagun batzuek lapurretan egin
zuten Kiroldegian. Itxura denez, Ki-
roldegiaren gainaldeko atetik barrura
sartu ziren eta barrako kaxatik diru
mordoxka eraman zuten.

S.A.
Industriak 

Eskulanetarako tresnak

Industrialadea, 17 - 20590 Soraluze
Tlfonoa: 943 75 20 00  Faxa: 943 75 19 80  E-maila: fer@nexo.es

Lakuesta
Optika

Ikusmen arazoen frogak eta 
argibideak

Argazkiak errebelatzen ditugu
Santa Ana, 22 C- behea

20590 Soraluze
Tfnoa 943 75 30 59



Udal Batzarrak 2005eko urtarrila-
ren 27an egindako ez ohiko saioan
PPko Francisco Javier Nuñez zinegotzi
ak mozioa aurkeztu zien udal taldeei
europar konstituzioaren aldeko babes
publikoa eskatuz. Espainiaren garape-
nari eta espainiarren ongizateari eka-
rriko dizkion abantailez informatzeko
eskatu zion Udalari eta  Eusko Jaurla-
ritzari, berriz, etxebizitza bakoitzera
ale elebiduna bidaltzeko.  Mozioa ez
zen onartu,  PSEE-EE (bat) eta PP
(bat) Batzarkideei dagozkien aldeko bi
eta EAJ-PNV (bost), SAH (hiru), eta
EAko(bat) Batzarkideei dagozkien aur-
kako bederatzi bozkarekin.  Monika
Perez SAHko zinegotziak erantzun
zuen, Europar itunak  ez dituela inolaz
aintzat hartzen euskal herritarren eta
Euskal Herriaren nahiak.     

Usoak harrapatzen ari dira
Mankomunitateko albaitariak So-

raluzeko uso kopurua gutxitzeko lane-
tan ari dira. Usoak harrapatzeko tekni-

ka berezia darabilte. Ohitu daitezen,
beti leku eta ordu berean ematen zaie
jatekoa. Egun batzuen buruan uso koa-
drilla polit bat alkartzen denean sarea
bota eta denak harrapatzen dituzte az-
pian. Behin harrapatu eta gero injek-
zioa ematen diete. Usoak kaltegarriak
omen dira  eraikinendako eta ugaritu
ez daitezen Udalak jaten ez emateko
eskatu die herritarrei.

Udaletxeko fatxadako
kristal bat apurtuta

Euskaltzaindiarako
makila Soraluzetik

Korrikako egitaraua
osatzen

Pil-pilean Euskara
Elkartearen batzarra

Haratuzteetako martitzen gaue-
an ezezagun batzuek botila bat eta
zilindro erako objektu bat jaurti zi-
tuzten Udaletxeko balkoi nagusira.
Udaltzaingotik adierazi digutenez
botilak kristala hautsi zuen baina ez
zen etxe barrura sartu zenbait ko-
munikabidetan idatzi den bezala.
Asteazken goizean, udaleko langile-
ek koktail eta lehergailu itxura hartu
zieten objektueri eta ertzantzari ho -
tsegin zioten. Segurtasun indarrek
objektuak aztertu eta  udaleko langi-
leak lasaitu zituzten. 

Urtarrilaren 27an izendatu zuten
Andres Urrutia Euskaltzaindiako
Buru. Ekitaldian Jean Haritschelhar
euskaltzainburuak Aginte Makila
eder bat eman zion Urrutiari. Makila
hori, Soraluzeko Aitor Amor euskal
makilagileak egin du. Euskaltzain-
diaren leloa zeraman grabatuta
“Ekin eta jarrai”.

Otsailaren 19an, 11:00etan, Ki-
roldegiko Erakusketa Aretoan egin-
go du Pil-pilean Euskara Elkarteak
bere Batzar Nagusia. Batzarrean
2004ko urtearen balorazioa eta
2005erako egitasmoaren berri
emango da eta bazkide guztiak izan-
go dute bertan parte hatzeko aukera.

Korrika Batzordeak otsailaren
17an egingo du bere bigarren bilera
,20:00etan Ludotekan. Egitaraua
zehaztu eta Kilometroen salmenta
egingo dira besteak beste.

Zikinkeriak Ezoziko errekatxoan

Udalak ez du onartu Konstituzioari
buruzko PP-ren mozioa  

Ezozi Auzoko errekatxo batera
(Mendotz baserrirako bidegurut-
zean) era guztietako zabor pila
jaurti du norbaitek. Argazkietan
ageri den moduan, plastiko, kris-
tal, ontzi eta bestelako zaborrak
daude inguruan barreaturik.  

Amillaga, 5 20750 Bergara
Tfnoa 943 75 13 12

Eskuko tfnoa 615  70 27 65

Kiru
Muntaiak S.L.

Sukalde, enpotratu 
eta tarima flotanteen instalazioa eta salmenta.

Blas Elizburu Kortabarria

I n s t a l a z i o a k
B e r r i k u n t z a k EDURTZA kafetegiaEDURTZA kafetegiaEDURTZA kafetegia

Taberna eta jatetxe zerbitzuaTaberna eta jatetxe zerbitzuaTaberna eta jatetxe zerbitzua



Kontrargi argazki kolektiboa
Bederatzi bazkide ditu gaur egun ko-

lektiboak; batzuk sartu berriak kasik eta
beste batzuk 86an taldea sortu zenetik
jarraitzen dutenak. Astelehenero
19:30etan elkartzen dira Rabal kalean
daukaten egoitzan. Bertako paretak ar-
gazki zein koadro bitxiz beteta daude; ar-
mairu baten lehiaketa zaharretako ar-
gazkiz betetako albumak dauzkate eta
aparteko gela batean, berriz, laborategia:
zuri-beltzeko argazkiak errebelatzeko
beharrezko materialez ornitutako gela
iluna.   

Erakusketak eta Rallyak
Urtean lau  edo bost erakusketa pres-

tatzen dituzte, propio hortarako eskatu
zuten kiroldegiko erakusketa gelan. Da-
nera, 100 bat antolatu dituzte 19 urte
hauetan, kolektiboko kideen argazkiekin
zein kanpoko argazkilarienekin. 

Rallye-ak edo argazki lehiaketak goiz
oso bat irauten dute. Bederatziretan 6
gai erabakitzen dira, bat aukera librekoa
da eta beste 5ak zozketa bidezkoak. On-
doren, parte hartzaile bakoitzari  36 ar-
gazkitako karrete bana ematen zaio eta
eguerdiko 14:00ak bitartean karrete hor-
tan 6 gai horiek jasotzen ahalegindu be-
harko dira.  

“Argazki bidez” rallye-a
Orain dela 12 urte herri arteko rallye

bat egiteko ideia izan zuten Kontrargiko-
ek. Eibar, Zaldibar, Ermua eta Bergarako
argazkilari taldeekin elkartu eta denen

artean “Argazki bidez” rallye-a antola -
tzea erabaki zuten. Herri bakoitzean
lehiaketa bat eta puntuaketa bat izaten
da; 5 herrietan jasotako puntuen batuke-
ta egin eta gehien daukan argazkilaria
irabazle suertatzen da. Txandaka egiten

dira antolatze eta sari banaketa lanak eta
aurtengoa Plazentziatarrei tokatu zaie.  

Fernando Oregik ONCEko biga-
rren saria

Kontrargiko kide den Fernando Ore-
gi Soraluzetarrak  ONCE-ko argazki
lehiaketa ospetsuan  bigarren saria lortu
berri du. Merito haundiagoa du sariak,
kontuan hartzen badugu aurreko edizio-
etan ez bezala aurten nazioarteko maila
izan duela. Lehenengoa saria katalunyar
batek irabazi zuen, bigarrena Fernandok
eta hirugarrena ingeles batek.

Rallyetan argazkilariak lekurik onenaren bila  beti. Goiko irudietako gaia “mezetako urteeria”izan zen (argazkia kontrargi artxib.)  

Oregi(5), Balero(6) eta Cruz (7)  sarituen artean. Irabazlea Zengotita Elgoibartarra  

KONTRARGI, 19 urte
argazkiak egiten

1986. urtean  herriko gazte talde ba-
tek argazkilaritza-ikastaro bat antolatu
zuen Gaztetxe azpiko lokalean.  Ikasita-
koarekin animatuta, hogei bat zaletu
batu eta  “Kontrargi” argazki kolekti-
boa sortzea erabaki zuten. Hasieran,

Gazteluko etxe bat egokitu eta bertan
jarri zuten egoitza; beranduago, gaur
egun Errabal kalean duten lokalera
mugitu ziren.   Hemeretzi urte hauetan
Soraluzen argazkilaritzarako zaletasu-
na pizten saiatu dira, ehun erakusketa

inguru prestatu dituzte eta makina bat
lehiaketa eta rallye antolatu dituzte, ga-
rrantzitsuena  “argazki bidez” izenekoa,
eskualdeko beste argazki talde batzue-
kin elkarlanean.

“Orain dela 12 urte herri
arteko rallie bat egiteko

ideia izan zuten
Kontrargikoek.”

Santa Ana  jaietako argazki lehiaketetan zezena  eta toreroak izaten ziren protagonista  (argazkia kontrargi artxiboa)

-Zela zaletu ziñan argazkixekin?
Neri paisajiak marraztia gustatzen

jatan eta hasi nitzan paisajieri argazki-
xak egitten gero pintau ahal izateko.
Makiña Kompakta batekin hasi nin -
tzan,  Albesan emoten zittuen puntu
batzun truke.

-Zela ikasten da argazki onak
egitten?

Asko ta asko botatzen. Ikastaro ba-
ten bittartez be asko ikasten da. 

-Zer ezaugarri daka argazki on
batek?

Enkuadria aztertzen da batez be.
Argazkixa zuri-beltzekua baldin bada ze
gris tonalidade dakan begiratzen da eta
koloreduna baldin bada kolorien inda-
rra aztertzen da; konposiziñua oroko-
rrian.

-Zer sentitzen da argazki on bat
egiteruzkuan?

Askotan, poza sentitzen da botatzen
danian, gero igual ikusittakuan ez zara
hain pozik geratzen. Zuretako momen-
tu horretan argazkixa munduko onena
izan leike. Lehengo egunian Tolosan
euki neban sensaziño hori. Mundu guz-
tia disfrazauta zoian eta ni txurreruakin
fijau nitzan. Jenterik barik zeguan eta
keiak efekto oso polittta egitten zeban
zuri-beltzezko argazki baterako. Ikusi-
ko dogu. 

-Argazkixak lekueri edo hankabi-
kueri?

Gehixen natura erretratatzia gusta -
tzen jata, potzuetako erreflejuak gehi-
xen.

-Gustatzen jatzu argazkixetan zu
agertzia?

Ez. Talde haundi baten ez dosta ar-
dura baina bakarrik nahixago ez. 

-Ze maila dake Kontrargiko 
argazkilarixak?
Fernando oso fin dabil, Alfonso

Cruz be oso ondo ibili da eta bestiok, ba,
tira… 

-Ze proiektu dakazue aurrera be-
gira?

Betiko antzera. Urtero beti egiten
ditugu 4-5 erakusketa. Martxuan Fer-
nandon argazkixekin egingo dogu bat
eta maiatzian, posible bada ONCE-ko
erakusketia ekartzia nahi dogu, Fernan-
dok bigarrren sarixa irabazi dabela
aprobetxauaz. Eta betiko moduan gu
prest gare herri mailan laguntzeko. Pla-
zentziako basarrixetako liburuakin egin
genduan moduan, Soran XXV.urteurre-
nakin edo oin Korrikakin egingo dogun
moduan. 

-Goguan dakazu anekdotarik?
Bai. Behin Eibarrera juan giñan

rallye baten epaile egittera eta Portale-
an daken adelanto guztiekin ez ziran
gauza izan proiektore bat topatzeko.
Danok, plazentziatarrak eta eibartarrak
Plazentziako gure lokal txikira  etorri
bihar izan giñan. Plazentzia eta eibarta-
rren ipuina etortzen jata burura.  

Mikel Valero
Kontrargiko presindente 19 urtean 

Mikel Valero Kontrargiren lokalean.

“Gehixen natura erretra-
tatzia gustatzen jata, pot-

zuetako erreflejuak”

“Mundu guztia disfrazau-
ta zoian eta ni txurrerua-
kin fijau nintzan. Jenterik
barik zeguan eta keiak
efeto oso politta egitten
zeban zuri-beltzerako.”

Mikel Valerok 19 urte bete ditu Kontrargiko presidente karguan, kolektiboaren sorreratik. Presidente izateaz
gainera argazkilari ere bada eta beragana jo dugu argazkilaritzaz eta elkarteaz zenbait galdera egitera

Cordobatik etorritako flamenko kuadrila bere
ardautxo eta guzti. Goizaldeko azentua ez zan
flamenkua eh! ole! hori da artia!

Ai gaztaroa! ze ederra dan gazte izatia!
Yesterday... Nahiko zuzen ibili ziran marihuania
erretzen hasi ziran arte!  

Sevillatik zuzenian etorritako flamenko 
kuadrila (eta kazaka urdina). Jantziak oso polit-
tak baina bailaore gutxi eh! 

Ez da erreza argazki hau deskribatzen. Esan
deigun Sorako jokalarixak 
azkenaldixan hobeto dabizela parrandan...

Itsasoko Etsaiak izan zan lehiaketako 
txapeldunak eta gero...Egoitzi muxu bana.

Zein da benetako txarrixa?
Pista bat.  Ez dauka kapelarik buruan!

-Zein da zure lana Madrilgo
diputauen kongresuan? 
Idazkari lana; diputatu baten inguruan
sortzen den lanari laguntza ematea da.
Kongresuan, izugarrizko burokrazia
dago. 

Ze politiko daukazu onduan? 
Ba, ondo ondoan, EAJ-PNVko zazpiak.
Eta inguruan,  ERC, CiU, NaBai, EA,
CHA, BNG eta IUkoak daude. Solairu
honetan lau hizkuntz ezberdin entzun
ahal dira, “Nazio Batuak” deritzon
solairua da. Benetan giro ona dago.
Egun guztian hemen barruan egonda
(elkarrekin bazkaldu ere egiten dugu
gehienetan) harreman pertsonalak
sortzen dira, eta lagunak ere egiten
dituzu.

-Zer giro dago orain Estatutu
Berrirako plana dala eta? 
Madrilen, nire ustez, ez zuten espero
inoiz Kongresura helduko zenik. Nahiz
eta hiru bat urte pasa diren hau hasi
zenetik ustekabean heldu da
Kongresura; Lehendakaria hemizikloko
tribunan ikusteak eragin politiko eta
mediatiko itzela izan du.

-Kongresuko eztabaida zelakoa iru-
ditu zaizu? 
Historikoa izan zen.  Ez dut inoiz
hainbeste atzerritar kazetaririk ikusi
hemen (ezta 11-M.ko Ikerketa Batzordea

izan zenean ere).  Jende guztiak isilta-
sun osoz jarraitu zuen eztabaida, ez
ohizko moduan. Jarrerari dagokionez,
ez nuen ezer berririk igarri.  Zapatero
orainez gero ezaguna zaion “talante”
berri eta atsegin horrekin (azken urte-
otan sortutako giroa jasan eta gero) eta
PP bere ohizko bidetik baina itxura
pixka bat zainduz.

-Zer bide geratzen zaio orain plan
horri?
Lege aldetik bidea agortu egin da. Azken
pausua Kongresuan bozkatzea zen.
Behin Eusko Legebiltzarrean
Proposamena onartua izanda  Gorte
Orokorretara etorri zen, baina plenoan
bozkatu aurretik Kongresuko
Konstituzional Batzordean eztabaidatu
beharra zegoen. Arazoa hau izan da.
Tramite hau ezabatu egin zen
Kongresuko ebazpen bati esker.
Horregatik errekurritu zen Auzitegi
Konstituzionalean.
Guzti honek, Estatutu Berriaren

Proposamena Eusko Legebiltzarrera
bueltatzea suposatzen du, eta berriro
tramite guztia hutsetik hastea.

Negoziazioak ala herri galdeketak
dauka boleto gehiago?
Nire iritziz, ez dira kontrakoak.
Negoziazioa egon ala egon ez, herri
galdeketa ziur egingo da. Ez dakit
negoziazioak boleto asko dauzkan,
baina ondo legoke egotea.

Ze eragin izango dabe erreferendu-
mak eta hauteskundiak horretan? 
Hauteskundeetan bakoitzak duen pisua
ikusiko da eta herri galdeketan are eta
garbiago gelditu beharko litzake
euskaldunok uste duguna. Nire ustez,
hau hala balitz, negoziaketa ukaezina
izango da alde bientzako.
Batasuna hauteskundeak baino lehen
legalizatuta ikustea oso zaila dirudi.
Horretarako PSOE eta Batasuna
beraren arteko akordioa eman beharko
litzake, eta hori arras nekeza iruditzen
zait. 

Gatazkaren konponbidia hurbilago
dagoela pentsatzeko motiborik
ikusten dozu PSOErekin?
ETAk konponketarako borondate argia
agertuko balu, PSOErekin  aukera gehi-
ago badagoela uste dut, ez PPrekin
bezala.

Jon Basauri

Maite ArtolazabalMaite Artolazabal

“Historikoa izan zen. Ez
dut inoiz hainbeste atzerri-
tar kazetarik ikusi hemen.

Jende guztiak isiltasun osoz
jarraitu zuen” 

Maite Artolazabal soraluzetarra orain dela 8 urte joan zen Madrilera bizi izatera. Madrilgo
EAJren Euskal Legebiltzar Taldearendako idazkari lanak egiten ditu.  Estatutu Berriaren
Proposamenak  Kongresuan izan duen harreraz eta eragin dituen erreakzioez galdetu diogu. 

Maite Madrilgo kongresuko diputatuen  hemizikloan eserita

Madrilgo Kongresutik

Urtarrilaren 30ean jokatu zuten San
Andresen Emakumeen II. Pala Txapel-
ketaren finala. Amaia Ariznabarreta eta
Amaia Zubizarreta lehiatu ziren Arrate
Gisasola (eibartarra) eta Aiora Elizburu-
ren aurka eta 30 eta 24ko emaitzaz ira-

bazi zuten. Hirugarren Ezozi Ariznaba-
rreta eta Sara Peñalba gelditu ziren eta
laugarren Irati Trebiño eta Onintza El-
geta. Guztira 13 bikotek parte hartu dute
aurtengo txapelketan. Finalaren ostean
batera bazkaldu zuten guztiek.

Datorren otsailaren 27an jokatuko
da aurtengo Soraluzeko VIII. Saria
txirrindulari lasterketa. Aurreko urte-
etan maiatzian antolatu izan badute
ere, aurten lasterketa eguna aurrera -
tzea erabaki dute Txirrindulari Talde-
koek, eta urteko lehenengo lasterketa
izango da. 

Guztira 126 kilometroko ibilbidea
izango du eta 23 urtetik beherako txi-
rrindulariek parte hartu ahal izango
dute. Itziarko eta Azkarateko gaina
igo beharko dituzte. Lasterketa goize-
ko 10etan aterako da Gilako zubitik
eta 

EMAITZAK

Futbola
-otsailaren 5ean

deskantsua (Erreg.)

sorAluzE 2 - segura 0 (Jub.)
(lehenengo 3 puntuak aurtengo

denboraldiko 20 partiduetan)

Azkenengo postuan amaitu dute
denboraldia  (kadet.)

Esku pilota
Aitor Atxotegi
Euskal liga 
Elgoibarren lemoa taldearen aurka
22-21 irabazi zuten.
(Hirugarren gelditu dira).

Pala
kiroldegiko pala txapelketa
Calles i - Calles ii  35 
ibabe - unamuno  24 

zigor - Jokin 35  
portu - Alonso 22 

txillarre - Jose 20  
Eneko ivan 35  

Etxebe - laskurain 35  
ion - Ander 28

AGENDA

Futbola 
- otsailaren 12an
Hernani  - sorAluzE (Erreg.)
ilintxa - sorAluzE  (Juben.)

Mendi irteera
otsailaren 13an 
orkatzategira irteera
874 metro
(urkulu-Araotz)

Zubizarreta eta Ariznabarreta 
garaile pala txapelketan

Otsailaren 27an txirrindulari 
lasterketa  egingo da

Emakumeen pala txapelketako  txapeldunorde eta txapeldunak San Andresen.

Mendiola Industrialdea 14-5
Tfnoa 943 75 18 91
Faxa 943 75 24 58
E - maila: etxehun@teleline.es

etxehun@euskaltel.net

20590 SORALUZE
Gipuzkoa

ETXEHUN, S.A.L.

Lourdes Garmendia 

-Izen abizenak
Lourdes Garmendia Zapiain.

-Adina eta jaioterria
46 urte, Donostia.

-Zein herritan izan zara orain
artean?
Leku askotan. 20 bat osasun etxetan lan
egin dut, azkenengoak Lasarte eta
Errenterikoak. 

-Zelako medikua esango zen-
duke zarala?
Ez naiz gogor horietakoa.
-Zeinengana juaten zara

gaixotzen zaranian?
Ni naiz nere medikua. Ez nuke horrela
egin behar baina danok egiten dugu
gauza bera.

-Plazentziatarrak zela topau
dittuzu osasunez?
Konsulta oso haundia da hau, jente
asko dabil. Herri honetan adineko jente
asko dagoela iruditzen zait. Gazteak,
berriz, gutxi.

-Osasun ona eukitzeko pare bat
kontseilu?
Neurrian, baina danetik jatea. Horrekin
batera ariketa fisikoa egitea oso gar-
rantzitsua da.

-Osasun ona eukitzeko pare bat
debeku?
Tabakorik ez erretzea, grasadun janari-
ak ahal dan eta gutxien jatea eta neur-
ririk gabe alkoholik ez edatea.

-Zuk viciorik badakazu?
Gozozalea naiz eta ez dut ariketa fisiko-
rik egiten. Gainontzean tabakorik ez dut
erretzen eta edan, pare bat zerbeza noiz
behinka.

-Zenbat gaixo hartzen duzu
egunean?

40en bat.
-Ba al dago gaixotasun fisikuan

eta psikikuan artian loturarik?
Askotan, arazo psikologikoak arazo
fisikoetan disimulatuta egoten dira.
Jente asko etortzen da tripako minez
baina mila froga egin eta ezer ere ez
dugu aurkitzen. Arazoa buruan dago. 

-Zeintzuk dira gaixotasun korrien-
tienak?
Adinaren arabera: aiton-amonek
alzeimerra eta tronbosiak batez ere;
helduen artean  “epoc” edo bronkitis
kronikoa esaten dena.

-Gogoratzen al dozu kasu edo
gaixo arrarorik?
Neska gazte batena gogoratzen dut.
Buruko likido zefalorrakideoaren pre-
sioa txikiegia dauka eta horrek buruko
mina sortzen dio. Gaitz arraroa da.

“Ez nuke horrela egin behar baina neu naiz neure medikua”

Osasun etxean txanda eskatu behar izan dugu Lourdes Garmendia sendagile berriarekin egoteko.  “galdera gutxi
eta motzak esan diazu, ezta?” galdetu digu sartu bezain laister.  Ezagun du bai lanez lepo dabilena. Ongi etorri eta
asko sendatu, mediku-andrea.  

Lourdes Garmendia anbulatorioko bere kontsultan.

 Jon Basauri

Bertso Begiz
Orain bi hile zapaldu zuen

lenez anbulategia.
Denetik jan ta kirola egin

hori omen da guztia.
Hala ta ere, nonbait herrian

nahikoa gaixo jentia,
gauza bat esan beharra dizut

barkatu atrebentzia,
seinalerik onena litzake

zu sarri ez ikustia.

Neko 
(Doinua: Aita izena kanta

beharrak..)

“Askotan, arazo psikologi-
koak arazo fisikoetan disi-
mulatuta egoten dira.”  

Argazki zaharra

Ezoziko 
elizataixan 
60. hamarkadan

Iturria: Mertxe Arenaza

Lehiaketa

Zer dago faltan edo zer
soberan argazki honetan?

Bi  lagunendako 
afari mun dial bat 
irabazi zeinke!!

Aurreko 
alean...

DEITTU 
943 75 13 04 ra

erantzuna...:
kanpandorreko gurutzia falta zan

...eta irabazlea:
RAKEL SORIA

60. hamarkadaren erdialdera Ezoziko
elizataixan meza osteren baten etara-
tako argazkixa da. Aurrian agiri dira
(ezkerretik eskumara eta goitik behe-
ra): Mariasun Alberdi, Karlos
Zengotitabengoa, Mertxe Arenaza,
Juan Karlos Zengotitabengoa eta
Antoni Larreategi. Atzian: Manuel
Larreategi (Mendotz) eta Pepe
Katxarro berbetan.  





   gure zerbitzuak:
    - Odontologia orokorra 
       (ateratzeak, enpasteak)
    - Periodontzia (entzien tratamendua)
     - Protesiak (portzelanazko estalkiak)
    - Ortodontzia (haur eta nagusiendako)
     - Hortz estetika
    - Zuriketak

- Zirugia
- Inplanteak
- Endodontzia

- Ortodontzia ikustezina

Dohaineko berrikusketak

Finantziaketan zure
neurrira

Konpromisurik gabeko
aurrekontua

Elizburu, behea
Soraluze 20590

Telf.: 943 75 25 67

Pil-pilean Euskara Elkarteko
bazkide egin nahi duzu?

...edo Dendetako kaxetan

Udaletxe azpiko
buzoian...

...eta non bota?Bete fitxa...

Eskerrik asko zure
laguntzagaitik!

